
Annotatsiya 

Qoʻl toʻpi musobaqalari oʻquv-mashgʻulot ishlarining asosiy qismini tashkil 

etadi. U shugʻullanuvchilarning mashgʻulotlarga qiziqishini oshiradi, mamlakatda 

qoʻl toʻpini ommaviy rivojlantirishga yordam beradi. Gandbolchi musobaqalarda 

muntazam qatnashmay turib yuqori natijalarga erisha olmaydi. Musobaqalar 

musobaqa qatnashchilarining jismoniy, texnik, taktik va axloqiy-irodaviy 

tayyorgarligi darajasini aniqlaydi, oʻquv-mashgʻulot jarayonining ahvoli va 

yoʻnalishini aniqlash imkonini beradi. Musobaqa natijalari oʻquv-mashgʻulot 

ishlarini yakunlash vositasi boʻlib xizmat qiladi. Musobaqalar qaʻtiylikni, gʻalabaga 

erishish yoʻlidagi irodaviy kuchini, qolaversa jamoa, tuman, shahar, respublika, 

mamlakat oldidagi masʻuliyat hissini tarbiyalaydi. Oʻyinchilarning emosional 

keskinligi gandbolchilarning ruhiy xususiyatlarini aniqlashga imkon beradi. 

Kalit soʻzlar: musobaqa turlari, musobaqalarni rejalashtirish, aylanma tizim, 

qoʻl toʻpi maydoni, gandbol toʻplari, texnik anjomlar, sport kiyimi, oʻyin qoidasi, 

hakamlik qilish, hakamlarning vazifalari, hakamlar imo-ishorasi, jarimalar. 

Annotasiya 

Соревнования по гандболу составляют основную част учебно-

тренировочной работы. Он повышает интерес занимающихся к занятиям, 

способствует массовому развитию гандбола на даче. Гандболист не может 

добится высоких резултатов без регулярного участия в соревнованиях. 

Соревнования определяют уровен физической, технической, тактической и 

морално-волевой подготовленности участников соревнований, позволяют 

определит состояние и направленност учебно-тренировочного процесса. 

Резултаты соревнований служат средством завершения учебно-тренировочной 

работы. Соревнования воспитывают селеустремленност, силу воли на пути к 

победе, а также чувство ответственности перед коллективом, районом, городом, 

республикой, страной. Эмоционалная напряженност игроков позволяет выявит 

психические особенности гандболистов. 

Ключевыэ слова: виды соревнований, планирование соревнований, 

система вращэния, поле для игры в мяч, мячи для гандбола, технические 

принадлежности, спортивная одежда, правила игры, судейство, обязанности 

судей, жест суди, штрафы. 

Qoʻl toʻpi oʻyini musobaqalarini tashkil qilish va oʻtkazish. Qoʻl toʻpi 

musobaqalari oʻquv-mashgʻulot ishlarining asosiy qismini tashkil etadi. U 

shugʻullanuvchilarning mashgʻulotlarga qiziqishini oshiradi, mamlakatda qoʻl toʻpini 

ommaviy rivojlantirishga yordam beradi. Gandbolchi musobaqalarda muntazam 

qatnashmay turib yuqori natijalarga erisha olmaydi. Musobaqalar musobaqa 

qatnashchilarining jismoniy, texnik, taktik va axloqiy-irodaviy tayyorgarligi 

darajasini aniqlaydi, oʻquv-mashgʻulot jarayonining ahvoli va yoʻnalishini aniqlash 

imkonini beradi. Musobaqa natijalari oʻquv-mashgʻulot ishlarini yakunlash vositasi 

boʻlib xizmat qiladi. Musobaqalar qaʻtiylikni, gʻalabaga erishish yoʻlidagi irodaviy 

kuchini, qolaversa jamoa, tuman, shahar, respublika, mamlakat oldidagi masʻuliyat 

hissini tarbiyalaydi. Oʻyinchilarning emosional keskinligi gandbolchilarning ruhiy 

xususiyatlarini aniqlashga imkon beradi. 

Musobaqalarni boshqarish. Musobaqalarni tayyorlash va oʻtkazishga umumiy 

rahbarlikni amalga oshiradigan tashkilot, shuningdek, musobaqani oʻtkazish uchun 

aniq javobgar shaxs boʻlishi, musobaqalar joyini tayyorlash, sportchi va hakamlarni 

kutib olish, joylashtirish, ovqatlantirish, ularga tibbiy xizmat koʻrsatish, shuningdek, 

madaniy tadbirlarni oʻtkazish uchun ham javobgar tayinlanishi kerak. 

Musobaqa turlari. Oldiga qoʻyilgan vazifalariga qarab musobaqalarni asosiy 

va yordamchi musobaqalarga boʻlish mumkin. 

Oʻzbekiston Respublikasi Madaniyat va sport ishlari vazirligi tomonidan 

tasdiqlangan sport tasnifi talablariga muvofiq tashkil etiladigan hamda natijalariga 

koʻra gʻolib va chempion degan nom beriladigan musobaqalar asosiy musobaqalarga 

kiradi. 

Musobaqalarning asosiy turi-taqvim musobaqalari boʻlib, ular sport 

tadbirlarining yagona taqvimiy rejasida nazarda tutiladi va tasdiqlangan nizomga 

muvofiq ravishda oʻtkaziladi. Musobaqaning asosiy turlariga: birinchilik yoki 

chempionatlar, kubok musobaqalari, saralash musobaqalari kiradi. Birinchilik yoki 

chempionatlar - eng masʻuliyatli musobaqalar boʻlib, ularning natijalari boʻyicha 

gʻolib jamoalarga chempionlik unvoni beriladi. Musobaqalarni tashkil etishning bu 

turi jamoalar kuchini xolisona baholashga, olib borilayotgan oʻquv-mashgʻulot 

ishining sifatini taqqoslashga imkon beradi. Kubok musobaqalariga juda koʻp 

jamoalarni jalb etish mumkin va ular gʻolibni qisqa muddatlarda aniqlash maqsadida 

oʻtkaziladi. Kubok musobaqalari eng yaxshilarni izchillik bilan tanlab olish tamoyili 

boʻyicha oʻtkaziladi. Saralash musobaqalari musobaqaning keyingi bosqichida 

qatnashish uchun eng kuchli jamoalarni aniqlash maqsadida oʻtka-

ziladi.Musobaqaning yordamchi turlariga quyidagilar kiradi: nazorat uchrashuvlari, 

oʻrtoqlik uchrashuvlari, qisqartirilgan musobaqalar. Nazorat uchrashuvlari jamoalarni 



Sport oʻyinlari (futbol, voleybol, basketbol, gandbol)ni rivojlantirish 

va mashgʻulotlarni takomillashtirishning dolzarb muammolari  
  

Respublika ilmiy-amaliy konferensiya 19-iyul, 2024 

36 

boʻlajak musobaqalarga tayyorlash va ularning tayyorgarligini tekshirish maqsadida 

oʻtkaziladi. Oʻrtoqlik uchrashuvlari oʻquv-mashgʻulot maqsadlarida yoki anʻanaviy 

musobaqalar rejasida oʻtkaziladi. Qisqartirilgan musobaqalar bir necha soat 

mobaynida oʻtkaziladi. Ular, odatda, bayram kunlariga va sport mavsumining ochi-

lish yoki yopilish kunlari uchun rejalashtiriladi. 

Musobaqalarni rejalashtirish. Gandbol musobaqalarini rejalashtirish 

markazlashtirilgan tarzda amalga oshiriladi. Oʻzbekiston Respublikasi Madaniyat va 

sport ishlari vazirligi barcha idoralar va sport tashkilotlari bilan kelishib, 

musobaqalarning taqvim rejasini ishlab chiqadi:  

Oʻzbekiston Respublikasi Gandbol federasiyasining viloyat, oʻlka va shahar 

musobaqalari yigʻma taqvim rejasini yuqori tashkilotlar tomonidan rejalashtirilgan 

musobaqalarni hisobga olgan holda tuzishi maqsadga muvofiqdir. Zarur 

oʻzgartirishlar kiritilgandan keyin, gandbol boʻyicha umumiy yigʻma reja tegishli 

jismoniy tarbiya va sport qoʻmitalarining ommaviy sport tadbirlari rejasiga kiritiladi 

hamda barcha sport tashkilotlari uchun majburiy hisoblanadi. 

Qoʻl toʻpi oʻyini musobaqasini oʻtkazish tizimlari.Musobaqa oʻtkazishda 

asosan ikki tizim — aylanma tizim va chiqib ketish tizimi qoʻllaniladi. Boshqa 

hamma tizimlar shunga asoslangan boʻladi. 

Aylanma tizim Musobaqa oʻyinlarini aylanma tizim boʻyicha oʻtkazish uchun 

jamoalar bir-birlari bilan bir marotaba uchrashishlari kerak. Agar musobaqa bir 

davrada oʻtkazilsa, bir marta uchrashishadi. Eng toʻgʻri yoʻl — musobaqani ikki 

davrada oʻtkazishdir. Aylanma tizim boʻyicha musobaqada uchrashganlarning 

hamma oʻrinlari belgilanadi. Eng koʻp ochko toʻplagan jamoa gʻolib hisoblanadi. 

Davra tizimini oʻtkazish tartibi, musobaqaga qatnashuvchi jamoa tartib raqamlari 

qurʻa oʻtkazilgandan soʻng belgilanadi. Jamoa nomerlari belgilangandan soʻng shu 

nomerlarga asoslanib oʻyin jadvali tuziladi. Davra tizimining oʻyin taqvimlarini esa 

ikki xil usulda tuzish mumkin: 

Birinchi usul. Taqvimning tuzilishi musobaqaga qatnashuvchi jamoalar soniga 

bogʻliq. Buning uchun jamoalar soniga yaqin toq son olinadi va shunga loyiq vertikal 

chiziqlar chiziladi. Masalan: 6 jamoa olsak, unga yaqin toq - 5, demak, besh vertikal 

chiziq chiziladi. 8 jamoa olsak, unga yaqin toq son - 7 va hokazo. Soʻngra birinchi 

vertikal chiziqning tagiga birinchi raqam qoʻyiladi. Qatnashuvchi qolgan 

jamoalarning tartib raqamini esa shu chiziqning oʻng tarafidan ketma-ket yuqoriga, 

keyin pastga qarab soat strelkasiga qarama-qarshi ravishda chiziqning chap tarafidan 

yoziladi 1- Vertikal chiziqlarning tagi va ustiga, tagidan boshlab ishtirok etuvchi 

jamoalarning umumiy soniga yaqin toq songacha, chap-dan oʻngga qarab bittadan 

ustun tashlab jamoalarning raqamlari yoziladi (jadval). Bu raqamlar vertikal 

chiziqlarning oʻng va chap tarafiga qatnashuvchi jamoalarni yozishda dastlabki raqam 

boʻlib xizmat qiladi. Qolgan raqamlar soat strelkasiga qarama-qarshi, vertikal chi-ziq 

tagidagi raqamdan koʻpaytirilib, vertikal chiziq tepasidagi ra-qamdan esa kamaytirilib 

yoziladi. Shu grafalar toʻldirilgandan soʻng oʻyin kalendari tuziladi. Buning uchun 

vertikal chiziqlarning ikki tomonidagi bir-biriga parallel raqamlarni juftlab qoʻshib 

yozish zarur. Ishtirok etuvchi jamoalarning umumiy soni toq boʻlsa, u holda vertikal 

chiziqlarning ustidagi va tagidagi raqamlar shu kungi oʻyinda ishtirok etmaydigan 

jamoalarni koʻrsatadi. Oʻyinning taqvim kuni jadvalini tuzishda boʻsh raqamlar 

(vertikal chiziqlarning usti va tagidagi) oxirgi jamoa bilan boshlanadi (bizning miso-

limizda 1-6 bilan). 

 

Olti jamoaga taqvim tuzish 

6-4 6-5 

4:3 5:3 5:4 1:4 1:5 

5:2 1:2 1:3 2:3 2:4 

1-6 2-6 3-6 

Oʻyinning taqvim kunlari 

1-kun 2-kun 3-kun 4-kun 5-kun 

1-6 6-4 2-6 6-5 3-6 

2-5 5-3 3-1 1-4 4-2 

3-4 1-2 4-5 2-3 5-1 

 

 Ikkinchi usul. Bu oddiy usul oʻyin jarayonida maydon almash-tirish hyech qanday 

rol oʻynamaganda, yaʻni musobaqa bir joyda oʻtkazilganda qoʻllaniladi. Bu usul 

bevosita taqvim kunlari tartibi bilan tuziladi. Qatnashuvchi jamoalar soniga mos 

raqamlar (jamoa-lar soni juft boʻlsa), yuqoridan chap tarafdagi birinchi raqamdan 

boshlab ikki ustunga yozib chiqiladi.  

Soʻngra ikkinchi raqamdan boshlab, birinchi raqamga qarama-qarshi soat 

strelkasiga qarshi ketma-ket boshqa raqamlar ikkinchi ustunga yoziladi. Keyingi 

taqvim kunlarda raqamlarni, birinchi raqamni bir joyda, yaʻni oldingi joyda qoldirib, 

soat strelkasiga qarama-qarshi boshqa raqamlar siljitiladi. Agar musobaqada 

qatnashadigan jamoalar soni toq boʻlsa, oxirgi juft sonlar oʻrniga nol raqami 

qoʻyiladi, qolgan raqamlar esa joy-joyida qoldiriladi. Nol raqami bilan juftlashgan 

jamoa shu taqvim kuni oʻynamaydi. 

Taqvim boʻyicha oʻyin kunlarini 7 jamoaga ikkinchi usul bilan taqsimlash 

2-

Musobaqani aylanma tizim boʻyicha oʻtkazishga ketgan vaqt-ni aniqlash uchun 

umumiy oʻyinlar hisobini olish kerak. Bu quyidagi formula bilan aniqlanadi: 

M=K(K-1)/2 M - oʻyinlar soni; K - musobaqada qatnashuvchi jamoalar soni. 

Oʻyin jadvalini tuzishda taqvim boʻyicha oʻyin kunlari orasi-dagi vaqtga ahamiyat 

berish kerak. Agar jamoalar boshqa joyga borib oʻynashi kerak boʻlsa, musobaqa 

boshlanishidan bir kun oldin kelishadi. Agar musobaqa bir joyda oʻtkaziladigan 

boʻlsa, uchrashuv orasidagi vaqt jamoalarning mashq qilishi va dam oli-shiga yetarli 

boʻlishi kerak. Yutqazgandan soʻng oʻyindan chiqib ketish tizim. Bu tizim qoida 

boʻyicha qatnashadigan jamoalar soni koʻp boʻlsa, oz muhlat ichida musobaqani 

oʻtkazish uchun qoʻllaniladi. Yutqazgan jamoalar musobaqani davom ettirmaydi. 

Musobaqa taqvimining setkasini tuzish uchun musobaqaga qatnashuvchi jamolarning 

sonini aniqlab, soʻng qurʻa tashlash oʻtkaziladi. Qurʻa tashlash oʻtkazilgandan soʻng 

tushgan raqamlar tartib bilan yoziladi. Shunday qilib, uchrashadigan jamoalar qurʻa 

tashlash orqali maʻlum boʻladi. Jamoalar soniga binoan setka tuziladi. Agar jamoalar 

soni 2 ning qandaydir darajasiga tEng boʻlsa (22 = 4; V = 8; 24 = 16; 25 = 32 va 

hokazo), bunday hollarda hamma jamoalar uchrashuvni birinchi davrada 

boshlaydilar. Agar qatnashuvchi jamoalar soni 2" darajasiga teng boʻlmasa, u holda 

ikkinchi davraga qolgan jamoalar soni 2" darajasiga tEng boʻlishi kerak. Demak, 

jamoalarning bir qismi birinchi kundan, ikkinchi qis-mi ikkinchi kundan boshlab 

uchrashadilar. Birinchi kunda uch-rashuvchi jamoalar sonini aniqlash uchun quyidagi 

formuladan foymaydonniladi: K=(M-2n)- 2,  

K - birinchi kundan oʻyinga qatnashadigan jamoalar soni; M - musobaqaga 

qatnashuvchi jamoalar soni; 2" - qatnashuvchi jamoalar soniga eng yaqin 2 sonining 

darajasi. Masalan: oʻyinga qatnashuvchi jamoalar soni 11 ta. Shu son-ga setka tuzish 

zarurdir. Buning uchun 11 ga eng yaqin 2" darajasi olinadi. Bu son 24 = 16 boʻladi. 

Soʻng 16 dan qatnashuvchi jamoalar soni ayiriladi: 16 — 11 = 5. 

Ayirish natijasida qolgan besh — jamoalar soni boʻlib, oʻyinning ikkinchi 

davrasidan musobaqaga qoʻshiladi. Oʻyinning 2- davrasidan qoʻshiladigan jamoalar 

soni toq boʻlsa, setkaning yuqorisiga qaraganda pastga bir jamoani ortiq qoʻyiladi. 

